
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন্দ
আলোক ডুবিল, অন্ধকার তিরােহিত হইল,-নাহি রাত্র,
নাহি দিবা, নিস্পন্দ সৃজন।
সেই সময় হইতে এই শান্তিপূর্ণ ব্যোম, যাহা স্বামিজী
আমাকে দেখাইয়াছিলেন সেইটি ধ্যান করিতে আমার ভাল
লাগে, মূর্তি বা রূপ ধ্যান করিতে তত ইচ্ছা হয় না। কারণ
ইহাতে একটু কল্পনা বা সীমা ও পরিধির আভাস থাকে।
“মহাবব্যাম, যথায় গলে যায় রবি শশী তারা সেইটি আমার
বড় প্রিয। ইতঃপূর্বে আমি মূর্তিপূজা করিতাম এবং তাহাই
আমার বড় ভাল লাগিত কিন্তু স্বামিজী করস্পর্শ করাতে আমি
সেই মহাবব্যাম-ধ্যানপ্রিয় হইয়া গিয়াছি। যাহাকে যােগীরা
সবিকল্প সমাধি বলেন এবং যাহা প্রাপ্ত হইতে বহু বৎসরের
প্রযােজন, মাত্র স্বামিজীর করস্পর্শে আমার মন যেন সেই
অবস্থা প্রাপ্ত হইয়াছিল। আমি তখন গৃহ দেখিতে পাইতে-
ছিলাম না, নিজ অঙ্গপ্রত্যঙ্গ দেখিতে পাইতেছিলাম না, সম্মুখে
স্বামিজী আমার গুরু, তাঁহাকেও পর্যন্ত দেখিতে পাইতে-
ছিলাম না। সমস্তই এক মহাশূন্যে পর্যবসিত হইয়াছে।
খণ্ডত্বের বা বহুত্বের কোন জ্ঞান নাই, অন্তর বাহ বলে কোন
শব্দ নাই। আমার শরীর নিশ্চল ও নিস্পন্দ—কোন চিন্তা
নাই-কোন ভাব নাই। এমন কোন শব্দ ভাষায় নাই যাহার
দ্বারা সেই ভাব ও অবস্থা ব্যক্ত করিতে পারি।
“নাহি সূর্য নাহি জ্যোতিঃ নাহি শশাঙ্ক সুন্দর।
ভাসে ব্যোমে, ছায়াসম ছবি বিশ্ব চরাচর।

